
Annotatsiya. ushbu maqgolada tijorat banklari daromadlarining shakllanish mexanizmlari, ularni oshirishga ta’sir etuvchi
omillar hamda daromadlar tarkibining zamonaviy bank amaliyotidagi o‘rni tizimli tahlil gilingan. Tadqiqot jarayonida foizli va
foizsiz daromadlar o‘rtasidagi optimal nisbatni ta’'minlash, aktiv va passiv operatsiyalarning rentabelligini oshirish, kredit
portfeli sifati va foiz marjasini optimallashtirish kabi omillar banklar daromadlarini ko‘paytirishning asosiy yo‘nalishlari
sifatida baholangan. Shuningdek, bank daromadlarini oshirishda xizmatlar diversifikatsiyasi, raqamli bank xizmatlarining
rivojlanishi, risklarni boshgarishning samarali tizimini joriy etish hamda gimmatli qog‘ozlar bozori imkoniyatlaridan
foydalanishning ahamiyati yoritilgan. Maqgola yakunida tijorat banklari daromadlarini bargaror va uzoq muddatli osishini
ta’'minlashga qgaratilgan ilmiy asoslangan amaliy takliflar ilgari surilgan.

Kalit so'zlar: Tijorat banklari, daromadlarni oshirish, foizli daromadlar, foizsiz daromadlar, foiz marjasi, kredit portfeli sifati,
bank operatsiyalari samaradorligi, xizmatlar diversifikatsiyasi, raqamli bank xizmatlari, gimmatli gog‘ozlar bozori, aktiv va
passivlarni boshqarish, moliyaviy bargarorlik, risklarni boshgarish.

Abstract. This article systematically analyzes the mechanisms of formation of commercial banks' income, factors
influencing their increase, and the role of the income structure in modern banking practice. In the course of the research,
factors such as ensuring the optimal ratio between interest and non-interest income, increasing the profitability of active
and passive operations, optimizing the quality of the loan portfolio and interest margin were assessed as the main
directions of increasing banks' income. Also, the importance of service diversification, the development of digital banking
services, the introduction of an effective risk management system, and the use of securities market opportunities in
increasing bank income are highlighted. At the end of the article, scientifically based practical proposals are put forward
to ensure stable and long-term growth of commercial banks' income.

Keywords: Commercial banks, revenue growth, interest income, non-interest income, interest margin, loan portfolio
quality, efficiency of banking operations, service diversification, digital banking services, securities market, asset and
liability management, financial stability, risk management.

AHHOTaUVsA. B faHHOW cTaTbe CUCTEMAaTUYECKU aHanM3vpyrTCs MexaHU3Mbl (DOPMUPOBAHNS [OXOLOB KOMMEPYECKUX
GaHKOB, (PaKTOpbl, BMSIIOLLME HA WX POCT, M POSib CTPYKTYpbl JOXOAOB B COBPEMEHHON GaHKOBCKOW npakTuke. B
XO[e WCCrneaoBaHUs Obin OLEeHeHbl TakMe (DakTopbl, Kak obecrnedyeHve ONnTUManbHOTO COOTHOLUEHMS! MPOLEHTHbLIX
M HEMpOLEHTHbIX [OXOAOB, TMOBbILIEHNE PEHTabenbHOCTM aKTUBHbIX W MacCUBHLIX OMepauuii, OonTMMM3aLust
KayecTBa KPEAUTHOro MopTdens U MPOLEHTHOM MapXu Kak OCHOBHblE HampaBrieHWsl pocTa JoXodoB GaHkoB. Takke
NoAYepKMBAETCS BaXXHOCTb AMBepcudmKaLmn yCryr, pasBuUTUsi LMAPPOBLIX BAHKOBCKUX YCIYT, BHEAPEHUS 3DEKTUBHO
CUCTEMbI YMpaBreHUsi pUckaMi U UCTOSIb30BaHUSI BO3MOXHOCTEN pbIHKA LIEHHbIX GyMar Ans yBenu4eHust 4OXOOoB
GaHKoB. B 3akntoyeHve cTaTbu npeasiaraloTcs Hay4yHO 0GOCHOBaHHbIE MpaKTUYeCKne pekoMeHZauuy o oGecrneyeHmo
CTabuIbHOrO U AONTOCPOYHOTO POCTa OXOA0B KOMMEPUYECKUX BaHKOB.

Knioyeeble crioBa: KOMMepyeckme GaHku, poCT JOXOO0B, NMPOLEHTHbIE 4OXOAbl, HEMPOLEHTHbIE A0XOAbl, NPOLEeHTHas
Mapxa, Ka4eCTBO KpeanTHoro noptdpens, adeKTMBHOCTb BaHKOBCKMX onepauui, avsepcudurkaums ycnyr, umdposble
GaHKOBCKME YCMyru, PbIHOK LeEHHbIX Oymar, ynpaBneHve akTMBamMu M naccuBamu, durHaHCOBas CTabumbHOCTb,
yrnpaBneHue puckamum.

KIRISH

Global moliya bozorlaridagi ragobatning kuchayishi, bank xizmatlarining diversifikatsiyasi, ragamli
texnologiyalar rivojlanishining tezlashuvi va mijozlar ehtiyojlarining o‘zgarishi banklarning daromad olish
strategiyalarini qayta ko‘rib chigishni talab etmoqda. Xususan, foizli va foizsiz daromadlarga asoslangan

daromad strukturasini optimallashtirish, aktiv va passiv operatsiyalar rentabelligini oshirish, yangi moliyaviy
mahsulotlar va innovatsion xizmatlarni joriy etish, risklarni boshqarish tizimini takomillashtirish hamda ragamli
bank xizmatlaridan samarali foydalanish daromadlarni ko‘paytirishning ustuvor yo‘nalishlari sifatida hamoyon
bo‘lmoqda.

Mamlakat igtisodiyotining barqaror rivojlanishida tijorat banklari alohida strategik o‘rin tutadi. Banklarning
daromad bazasining mustahkamligi nafagat moliya tizimining samaradorligini belgilaydi, balki igtisodiyotning
real sektorini moliyalashtirish, investitsion loyihalarni go‘llab-quvvatlash va aholiga ko‘rsatiladigan moliyaviy
xizmatlar sifatini oshirishda ham muhim omil hisoblanadi. Shuning uchun tijorat banklari daromadIlarini
shakllantirish va ularni oshirish mexanizmlarini takomillashtirish zamonaviy bozor igtisodiyoti sharoitida dolzarb
ilmiy-amaliy vazifalardan biri sanaladi.

O‘zbekiston Respublikasi Prezidentining 2020-yil 12-maydagi “2020-2025-yillarga mo'ljallangan
O‘zbekiston Respublikasining bank tizimini isloh qilish strategiyasi to‘g‘risida’gi PF-5992-son Farmonida
ham banklarning daromad manbalarini kengaytirish, kapital bozoridagi faoliyatini kuchaytirish, korporativ
obligatsiyalarni chigarish va joylashtirish hamda xalgaro moliya bozorlari bilan integratsiyani chuqurlashtirish
zarurligi alohida ta’kidlangan. Mazkur islohotlar bank tizimining ragobatbardoshligini oshirish, moliyaviy
bargarorlikni mustahkamlash va tijorat banklari daromadlarini ko‘paytirish uchun institutsional asos
yaratmoqda.[1] Shu nugtai nazardan, tijorat banklarining daromadlarini oshirish yo‘llarini o‘rganish, daromadlar
tarkibiga ta’sir etuvchi omillarni aniglash, innovatsion bank mahsulotlari va xizmatlari orqali daromad bazasini
kengaytirish mexanizmlarini tahlil gilish muhim ilmiy va amaliy ahamiyatga ega. Ushbu maqolada tijorat banklari
daromadlarining shakllanish jarayonlari, ularni oshirishning strategik yo‘nalishlari, ragamli transformatsiya va
kapital bozorlari imkoniyatlaridan samarali foydalanish bo‘yicha ilmiy-amaliy tavsiyalar ishlab chigiladi.

MAVZUGA OID ADABIYOTLAR TAHLILI

Tijorat banklari daromadlarini oshirish, ularning barqarorligini ta’'minlash hamda rentabelligini yuqori
darajada saqlab qolish masalasi igtisodiyotning barcha bosqichlarida dolzarbligini yo‘gqotmagan ilmiy
muammolardan biri hisoblanadi. Bank tizimida daromadlarni samarali boshqarish masalasi global moliyaviy
bozorlardagi o‘zgaruvchanlik, ragobatning kuchayishi, fintech texnologiyalarining rivojlanishi va mijozlar
segmentining kengayib borishi sharoitida yanada muhim tus olmoqgda. Shu sababli tijorat banklarining
daromadlarini oshirish bo‘yicha ilmiy yondashuvlar, nazariy maktablar, xalgaro tajribalar hamda milliy bank
sektorida amalga oshirilayotgan islohotlar mazkur tadqgigotning mustahkam ilmiy-nazariy asosini shakllantiradi.

Xalqgaro ilmiy manbalarda tijorat banklari daromadlarini oshirishga bevosita ta’sir etuvchi omillar keng
gamrovda o‘rganilgan. Jumladan, rivojlangan davlatlar olimlarining tadgiqotlari foizli va foizsiz daromadlarning
optimal nisbatini shakllantirish, daromad manbalarini diversifikatsiya qilish, xizmatlar spektrini kengaytirish,
risklarni boshqarish strategiyalarini takomillashtirish hamda aktiv va passivlar boshqgaruvining samaradorligini
oshirish daromadlar o‘sishining muhim determinantlari ekanini ta’kidlaydi. Shuningdek, moliya bozorlari
integratsiyasi, likvidlikni boshqarish, kredit portfeli sifati va foiz marjasi daromadlarning o‘sish sur’atlariga
sezilarli ta’sir ko‘rsatishi ilmiy jihatdan asoslangan.

O‘zbekiston bank tizimida olib borilayotgan tizimli islohotlar kapital bozorini rivojlantirish, korporativ
obligatsiyalar emissiyasini kengaytirish, ragamli moliyaviy xizmatlarni joriy etish, bank mahsulotlari
diversifikatsiyasini chuqurlashtirish, risklarni boshgarish tizimini takomillashtirish tijorat banklari daromadlarini
oshirishga xizmat qiluvchi muhim institutsional omillar sifatida e’tirof etiimogda. Mahalliy olimlar tomonidan
olib borilgan tadqgigotlar ham daromad manbalarini kengaytirish, foizsiz daromadlar ulushini oshirish va
xizmatlar innovatsiyasining daromadlilikka ta’siri masalalariga alohida e’tibor qaratilganini ko‘rsatadi. Shu
bois adabiyotlar tahlili tijorat banklari daromadlarini oshirishning nazariy asoslarini ochib berishga, xalgaro
va mahalliy ilmiy yondashuvlarni umumlashtirishga hamda ushbu yo‘nalishda mavjud ilmiy garashlarning
rivojlanish dinamikasini aniglashga xizmat qiladi. Jumladan, A.Saunders, M.Cornettlar “bank daromadlariga
ta’sir etuvchi risklar — kredit, likvidlik va bozor risklari daromadlilik bilan o‘zaro bog'liq ekanini ta’kidlaydi”.[2]
F. Mishkin “ bank daromadlarining bargarorligi pul-kredit siyosati samaradorligini belgilashini ilmiy asoslaydi”.
[3] P.Rose, S. Hudginslarnig asarlarida “banklar daromadlarining ko‘payishida xizmatlar diversifikatsiyasining
o‘rni keng yoritilgan.[4] R.Levine “bank tizimi rivoji iqtisodiy o‘sishning asosiy drayveri ekanini asoslab bergan.
[5] A.H.Demirglg-Kunt Huizinga esa “bank foydasiga ichki boshqaruv ko‘rsatkichlari va makroiqtisodiy omillar
sezilarli ta’sir qilishi ko‘rsatiladi” deya ta’kidlaydi. [6] A.Berger, C.Bouwmanlar “bank likvidligini to‘g‘ri boshqarish
daromad bargarorligining muhim omili ekanligi ilmiy isbotlangan.[7] P.Athanasoglou, M.Delis, C.Staikouraslar
tomonidan “foiz marjasi, xarajatlarni boshqarish va kredit portfeli sifati rentabellikka eng kuchli ta’sir etuvchi
omillar ekanligi gayd etiladi”. [8] Mahalliy olimlardan A.Karimov “bank islohotlari daromad manbalarini
kengaytirishga kuchli ijobiy ta’sir ko‘rsatishini ilmiy asoslagan”.[9] Yana bir mahalliy olima N.To‘laganova “foizsiz
daromadlarning bank barqarorligidagi strategik ta’sirini o’rganib chiggah”.[10]

Umuman olganda, mavjud ilmiy tadqiqotlar tijorat banklari daromadlarini shakllantirish va boshgarish
jarayoniga risklarni boshqarish, diversifikatsiya, makroigtisodiy omillar, aktivlar sifati, likvidlik, foiz siyosati va
boshgaruv samaradorligi kabi omillar kompleks ta’sir ko‘rsatishini tasdiglaydi. Shu bois daromadlar strukturasini
optimallashtirish zamonaviy bank boshgaruvining eng muhim strategik yo‘nalishlaridan biri bo‘lib golmoqgda.

Tadgigot metodologiyasi. Ushbu magqolani tayyorlashda me’yoriy-huquqiy xujjatlar, foydalanilgan
adabiyotlar va internet ma’lumotlari rasmiyligi, undagi igtisodchi olimlarning mavzuga oid ilmiy-nazariy
garashlarining qiyosiy va tanqidiy tahlil gilingan. Mavzuni o‘rganish davomida umumigtisodiy usullar bilan bir
gatorda tizimli tahlil, umumlashtirish, abstrakt-mantiqiy fikrlash, statistik usullaridan foydalanilgan.

Tahlil va natijalar. Tijorat banklari faoliyatining 2024-yil yakunlari bo‘yicha tijorat banklari faoliyatining asosiy
moliyaviy ko‘rsatkichlari tahlili bank daromadlarining shakllanishiga ta’sir etuvchi omillar va mavjud cheklovlarni
anigroq ko‘rsatib berdi. Xususan, bank tizimi aktivlari bo‘yicha rentabellik pasaygan bo'lib, 2025-yil 1-yanvar
holatiga soliq to‘langunga qadar sof foydaning jami aktivlarga nisbati 1 foizni tashkil etdi. Bu ko‘rsatkich 2024-yil
boshiga nisbatan 1 foiz bandga kamaygan. Rentabellikning pasayishiga garamay, bank aktivlari hajmining vyil
davomida 18 foizga o‘sishi aktivlar kengayish jarayonida daromadlarning yetarli sur’atlarda oshmayotganligini
ko‘rsatadi. Sof foydaning kamayishiga, aynigsa, kredit va lizing portfeli bo‘yicha yo‘qotishlarni goplash uchun
yaratilgan zaxiralarning 41 foizga ortishi sezilarli ta’sir ko‘rsatgan.

Bank kredit portfelining sifati bo‘'yicha kuzatilgan o‘zgarishlar ham daromadlilik dinamikasiga bevosita ta’sir
gilmogda. 2025-yil 1-yanvar holatiga ko‘ra, substandart va muammoli kreditlarning jami kreditlardagi ulushi
21 foizni tashkil etib, o‘tgan yilga nisbatan 1 foiz bandga oshgan. Ushbu o‘sish kredit risklarining kuchayishi,
aktivlar sifati pasayishi va banklar tomonidan qo‘shimcha zaxira ajratish hajmining ortishini taqgozo qilmoqgda.
Natijada rentabellik yuklamasi oshib, sof foyda kamayishiga olib kelgan.

Shu bilan birga, bank tizimining xatarlarga bardoshlilik holati 2024-yilda sezilarli darajada yaxshilangan.
Likvidlilikni goplash koeffitsiyenti 194 foizni tashkil etib, 2023-yilga nisbatan 29 foiz bandga oshgan. Sof barqaror
moliyalashtirish koeffitsiyenti ham 4 foiz bandga o‘sib, 115 foiz darajada shakllangan. Kapital monandlilik
koeffitsiyenti belgilangan minimal talablardan yuqori bo'lib, 2025-yil 1-yanvar holatiga 17 foizni tashkil etgan.
Bu ko‘rsatkichlar banklarining moliyaviy barqgarorligi, shoklarga nisbatan chidamliligi va daromadlarni oshirish
uchun yetarli kapital salohiyatiga ega ekanini ko‘rsatadi.

1-rasm. Tijorat banklari aktivlarining hamda moliyalashtirish manbalari dekompozitsiyasi 1

Daromadlar tarkibida kreditlar asosiy manba bo‘lib qolmoqgda. 2025-yil 1-yanvar holatiga bank tizimi
jami aktivlari 769 trin so‘mni tashkil etgan bo‘lib, ularning 67 foizi kreditlar hissasiga to‘g‘ri kelgan. Bu holat
kreditlash faoliyatining banklar uchun asosiy daromad drayveri bo‘lib golayotganini tasdiglaydi. Shu bilan birga,

1 https://cbu.uz/uz/financial-stability/report/ sayti ma’lumotlari

investitsiyalar va gimmatli gog‘ozlar portfeli hajmining jami aktivlardagi ulushi 16 foizga yetgani banklar uchun
daromad manbalarini diversifikatsiya qilish borasida imkoniyatlar kengayib borayotganini ko‘rsatadi.

Bank tizimi majburiyatlari tarkibida depozitlar ulushi ortib borayotgani resurs bazasining barqarorligiga
ijobiy ta’sir gilmoqda. 2024-yilda banklar tomonidan jalb gilingan depozitlarning jami passivlardagi ulushi 3 foiz
bandga ko'tarilib, 40 foizga yetdi. Bu depozitlarning arzon va barqaror moliyalashtirish manbasi sifatidagi rolini
mustahkamladi. Kreditlar esa banklarning asosiy moliyalashtirish manbalaridan biri bolib, uning passivlardagi
ulushi 31 foizni tashkil etmogda. Umuman olganda, tahlil shuni ko‘rsatadiki, kredit portfeli sifati, zaxiralarning
ortishi va foizli xarajatlarning ko‘payishi rentabellikni cheklayotgan bo‘lsa-da, likvidlik, kapital yetarliligi va resurs
bazasining kengayishi banklar daromadlarini oshirish uchun zarur makro- va mikroigtisodiy shart-sharoitlarni
yaratib bermoqda. Mazkur tendensiyalar daromadlarni ko‘paytirish strategiyasini ishlab chigishda kredit riskini
boshqarish, diversifikatsiya jarayonini kuchaytirish hamda bargaror moliyalashtirish manbalaridan samarali
foydalanishni talab etadi.

Tijorat banklarining kapital yetarliligi daromadlarni oshirish imkoniyatlari bilan bevosita bog‘liq bo‘lib, 2024-
yil yakunlari bo‘yicha ushbu ko‘rsatkichlarning minimal talablardan yuqori shakllanib kelayotgani banklarning
moliyaviy bargarorligi va qo‘shimcha risklarni qabul gilish gobiliyatining mavjudligini ko‘rsatadi. Bank tizimi va
tizimli ahamiyatga molik banklar bo‘yicha kapital monandlilik koeffitsiyenti mos ravishda 17,4 va 16,8 foizni
tashkil etgan bo‘lib, bu banklarning risklarni qoplash salohiyati yetarli ekanidan dalolat beradi. | darajali asosiy
kapital monandlilik koeffitsiyentining 14,3 foiz darajasida shakllanishi esa banklarning yuqori sifatli kapitali
ulushi barqarorligini tasdiglaydi. Shu bilan birga, 2024-yilda banklarning kapital yetarlilik ko‘rsatkichlari bo‘yicha
dispersiya kengaygani tizimdagi kapital tagsimotining notekisligini namoyon gilmoqda.

rentabelligi ko'rsatkichlari2

Bank aktivlarining tavakkalchilik darajasi yuqoriligicha qgolmoqgda. 2024-yil yakunida tavakkalchilikka
tortilgan aktivlarning ulushi 93 foizni tashkil etdi, bu esa banklarning riskni gabul qilish darajasining yuqoriligidan
darak beradi. Mazkur ko‘rsatkichning Markaziy Osiyo va Kavkaz davlatlariga nisbatan yuqorirog shakllanishi
O'zbekistonda ehtiyotkorlik talablariga asoslangan tartib-taomillar ustuvorligini ifodalaydi. Shu bilan birga,
tavakkalchilikka tortilgan aktivlar rentabelligining 1,4 foiz darajasida shakllanishi bank aktivlarining daromadlilik
potensialining pasayayotganidan dalolat beradi. 2024-yilda bank tizimi rentabellik ko‘rsatkichlarining pasayish
tendensiyasi yaqqol kuzatildi. Sof foydaning 7 trin so‘mni tashkil etib, 2023-yilga nisbatan 44 foizga qisqarishi
kapital rentabelligi (ROE)ning 6,6 foiz darajasida shakllanishiga olib keldi. Aktivlar rentabelligi (ROA) ham

2 https://cbu.uz/uz/financial-stability/report/ sayti ma’lumotlari

pasayish tendensiyasini davom ettirib, 2024-yil yakuniga kelib 1,4 foizni tashkil etdi. Operatsion xarajatlarning 21
foizga, aktivlar bo‘yicha ehtimoliy yo‘qotishlar uchun ajratilgan zaxiralarning 45 foizga oshishi daromadlilikning
pasayishida asosiy omillar bo‘lgan.

Bank tizimining bargaror moliyalashtirish salohiyati (NSFR) ijobiy dinamikada shakllandi. 2024-yilda bank
tizimi bo‘yicha NSFR ko‘rsatkichi 115 foizni tashkil etib, o‘tgan yilga nisbatan 4 foiz bandga oshdi. Tizimli
ahamiyatga molik banklar uchun NSFR 114 foiz darajasida shakllanib, mediananing 124 foiz bo'lishi banklar
o‘rtasidagi moliyalashtirish bargarorligi darajasidagi fargning mavjudligini ko‘rsatadi. Likvidlikni qoplash me’yori
(LCR) bo'yicha ham sezilarli o‘sish kuzatilib, 2024-yilda tizim bo‘yicha ushbu ko‘rsatkich 194 foizga yetd;;
tizimli banklar bo‘yicha esa 193 foizni tashkil etdi. Mazkur holat banklarning gisqa muddatli likvidlik bosimlariga
nisbatan bargaror ekanini bildiradi.

Yugqori likvidli aktivlar hajmining oshishi ham banklarning bargaror faoliyat yuritishi va daromadlarni
oshirish salohiyatini mustahkamladi. 2024-yil yakuniga kelib ushbu aktivlarning jami aktivliardagi ulushi 17,3
foizni tashkil etib, 2023-yilga nisbatan 2,5 foiz bandga ko‘paydi. Bunda davlat gimmatli gog‘ozlari portfelining
20 trIn so‘mga oshirilgani muhim omil bo‘ldi.

Kreditlar tarkibida chakana kreditlash ulushining ortib borayotgani kredit portfeli diversifikatsiyasining
rivojlanayotganini ko‘rsatadi. 2024-yil yakunida kreditlarning 33 foizi jismoniy shaxslarga to‘g‘ri kelib, bu
ko‘rsatkich o‘tgan yilga nisbatan 2 foiz bandga oshdi. Yuridik shaxslarga ajratilgan kreditlar jami kreditlarning
67 foizini tashkil etgan. Yuridik va jismoniy shaxslarga berilgan kreditlarning YalMga nisbati mos ravishda 24 va
12 foiz darajasida shakllanib, kreditlashning igtisodiyotdagi o‘rnini ko‘rsatmoqda.

O‘zbekistonda kreditlarning YalMga nisbati mintagaviy davlatlarga nisbatan yuqgoriroq shakllangan
bo‘lsa, depozitlarning majburiyatlardagi ulushi pastroq darajada. 2025-yil 1-yanvar holatiga depozitlarning
majburiyatlardagi ulushi 47 foizni tashkil etgan bo‘lib, mintagaviy medianadan pastdir. Bu esa tijorat banklari
uchun bargaror va arzon resurs bazasini kengaytirish zaruriyatini ko‘rsatadi.

Umuman olganda, yuqoridagi ko‘rsatkichlar tijorat banklari daromadlarini oshirish strategiyalarini
shakllantirishda aktivlar sifati, risklarni boshqarish, likvidlikni samarali tagsimlash, barqaror moliyalashtirish
manbalarini kengaytirish va kredit portfelini diversifikatsiya qilish omillarining ustuvor ahamiyatga ega ekanini
tasdiglaydi.

Ushbu faoliyatlarning har bir turi bank ushbu operatsiyalarda ganday vaziyatda qatnashishiga garab ajralib
turadi. Yuqoridagi faoliyat turlarining ba’zilari aktiv operatsiyalarga kirsa, ba’zilari esa passiv operatsiyalarga
kiradi. Daromadlar har bir faoliyat turidan turlicha kelishi mumkin. Aktiv operatsiyalardan keladigan daromad
umumiy daromadlarning asosiy salmog’ini tashkil etadi.

XULOSA VA TAKLIFLAR

O‘tkazilgan tadqgiqot natijalari shuni ko‘rsatadiki, tijorat banklari daromadlari foizli va foizsiz tushumlar
nisbatidan shakllanadi hamda ularning barqarorligi bank faoliyatining umumiy samaradorligi va moliyaviy
bargarorligini belgilovchi muhim omil hisoblanadi. Daromadlarni shakllantirish mexanizmlari kredit risklari,
foiz marjasi, likvidlik holati, bank xizmatlari diversifikatsiyasi, aktivlar sifati, boshqaruv samaradorligi va
makroiqtisodiy omillar bilan uzviy bog‘liq.

Empirik ma’lumotlar tahlili shuni ko‘rsatadiki, 2024-yilda kreditlar va depozitlar hajmining o‘sishi banklarning
resurs bazasini mustahkamladi: aholi omonatlari 42 foizga, jismoniy shaxslarga berilgan kreditlar 20 foizga ortdi.
Sof foizli daromadlarning 18 foizga o'sishi foiz siyosati samaradorligini aks ettirdi, biroq foizli xarajatlarning 35
foizga ko'tarilishi va soligdan oldingi foydaning 36 foizga kamayishi bank rentabelligiga salbiy ta’sir ko‘rsatdi.
Aktivlar bo‘yicha ehtimoliy yo‘qotishlar uchun zaxiralarning sezilarli ortishi ham sof foyda pasayishining asosiy
sabablaridan biri bo‘ldi.

Bank aktivlari bo'yicha rentabellik ko‘rsatkichi 2024-yilda 1,4 foizgacha pasaydi. Kapital rentabelligi
(ROE) 6,6 foiz darajasida shakllandi. Tavakkalchilikka tortilgan aktivlar ulushining 93 foiz darajada bo‘lishi
O‘zbekiston bank tizimida konservativ yondashuvning saqlanib golayotganidan dalolat beradi. Shu bilan birga,
kapital monandlilik koeffitsiyentlarining minimal talabdan ancha yuqori shakllanishi (tizim bo'yicha 17,4 foiz)
banklarning qo‘shimcha daromadlarni shakllantirish uchun yetarli xavfsizlik yostig‘iga ega ekanini ko‘rsatadi.
Likvidlik indikatorlarining yaxshilanishi (LCR - 194 foiz, NSFR - 115 foiz) banklarning qisqa va uzoq muddatli
moliyaviy majburiyatlarni qoplash imkoniyatlari mustahkamligini tasdiglaydi. Yuqori likvidli aktivlar ulushining
oshishi (17,3 foiz) ham banklarning moliyaviy barqarorligini kuchaytirgan. Kredit portfeli tarkibida chakana
kreditlar ulushining 33 foizga yetishi, yuridik shaxslarga ajratilgan kreditlarning YalMga nisbatining 24 foiz
bo'lishi kreditlashning igtisodiyotdagi rolini ko‘rsatadi. Biroq, depozitlarning majburiyatlardagi ulushi 47 foiz
bo'lib, mintaqaviy davlatlardan pastligi resurs bazasini kengaytirish zaruratiga ishora qiladi.

Umuman olganda, tahlil natijalari tijorat banklari daromadlarini oshirishda kredit portfeli sifati, resurs
bazasi barqgarorligi, foiz marjasini boshqarish, xizmatlar diversifikatsiyasi, risklarni boshgarish tizimi, likvidlik

ko‘rsatkichlarini optimallashtirish va ragamli transformatsiyaning ahamiyati yuqori ekanini tasdiglaydi.
Shuningdek, quyidagi yo’nalishlarni takomillashtirish magsadga muvofiq: Birinchidan, kredit portfeli sifatini
yaxshilash orqali foizli daromadlarni oshirish. Kredit risklarini baholashni avtomatlashtirish, skoring tizimlarini
rivojlantirish. Muammoli kreditlar ulushini qisgartirish bo‘yicha kompleks choralarni kuchaytirish. Ehtimoliy
yo‘qotishlarga zaxira ajratish siyosatini optimallashtirish. Ikkinchidan, foizsiz daromadlar ulushini kengaytirish.
Ragamli bank xizmatlarini (mobil banking, onlayn to‘lovlar, fintech integratsiyasi) kengaytirish. Konsalting,
treyding, investitsion xizmatlar kabi qo‘shimcha xizmatlar assortimentini oshirish. Komission xizmatlar
baholanishi va rentabelligi ustidan monitoringni kuchaytirish. Uchinchidan, resurs bazasining barqarorligini
oshirish. Aholi omonatlarini jalb etish bo‘yicha rag‘batlantiruvchi mexanizmlarni rivojlantirish. Uzoq muddatli
depozitlar ulushini oshirish, korporativ mijozlar bilan strategik hamkorlikni kengaytirish. Banklararo bozor
va xalgaro moliya institutlaridan arzon resurslarni jalb etish mexanizmlarini takomillashtirish. To’rtinchidan,
foiz marjasini optimallashtirish. Aktiv va passiv operatsiyalar bo‘yicha foiz siyosatini qayta ko‘rib chiqish.
Resurslar tannarxini pasaytirish va likvidlik boshqgaruvini kuchaytirish. Beshinchidan, valyuta operatsiyalaridan
daromadlarni bargarorlashtirish. Valyuta risklarini boshgarishda hedjing instrumentlaridan faol foydalanish.
Ochiq valyuta pozitsiyalarini optimallashtirish.

Oltinchidan, operatsion xarajatlarni kamaytirish. Jarayonlarni ragamlashtirish, avtomatlashtirilgan
boshgaruv tizimlarini keng joriy etish. Filial tarmog‘ini optimallashtirish, xizmat ko‘rsatish platformalarini
markazlashtirish.

Ettinchidan, aktivlarni diversifikatsiya qilish. Qimmatli gog‘ozlar bozorida ishtirokni kengaytirish. Korporativ
obligatsiyalar chigarish orgali daromad manbalarini ko‘paytirish. Investitsion portfelni optimallashtirish.

Sakkizinchidan, bozordagi raqobatbardoshlikni oshirish. Innovatsion bank mahsulotlarini yaratish va
fintech kompaniyalari bilan hamkorlikni kengaytirish. Mijozlar ehtiyojiga moslashtirilgan individual moliyaviy
yechimlar ishlab chigish.

